
Na xi saxan nde ma, futixiri xulunyi nde naxa raba 
Kaana, naxan na Galile bɔxi ma. Isa nga nu na na xulun 
mixie ya ma. Isa fan nu xilixi naa, a nun a fɔxirabirɛe. 



Wɛni to ɲɔn, Isa nga naxa a fala a bɛ, «Wɛni bara ɲɔn yi 
mixie yi ra.» A nga naxa a fala banxi konyie bɛ, «A na 
naxan yo fala wo bɛ, wo a raba.»



Isa naxa a fala konyie bɛ, «Wo yi fɛɲɛe rafe 
ye ra.» E naxa e birin nafe tapu. A man 
naxa a fala e bɛ, «Yakɔsi, wo a nde ba, wo 
a xanin xulun xunyi xɔn ma.» E naxa 
na fan naba. 



Xulun xunyi to na ye min Isa nu bara naxan mafindi wɛni 
ra, a mu nu a kelide kolon, kɔnɔ konyi naxee ye baxi, 
nee tan a kolon. A to a min, 
a naxa ginɛfenyi xili, 
a a fala a bɛ, «Xulun 
kanyi birin wɛni fanyi 
nan singe raminima, 
mixie na siisi, e fa 
wɛni gbɛtɛ ramini. 
Kɔnɔ i tan bara 
wɛni fanyi ragata 
han yi tɛmui!»



Na naxa findi Isa xa tɔnxuma singe ra. A a raba Kaana 
nɛ, Galile bɔxi ma. Na fe kui, 
a a xa nɔrɛ nan makɛnɛn, 
a fɔxirabirɛe naxa la a ra.



Na dangi xanbi, Isa naxa siga Piyɛri 
xɔnyi. A naxa Piyɛri bitanyi ginɛma to, 
a saxi, a fate wolenxi ki fanyi. 



Isa to a bɛlɛxɛ suxu, fure naxa a bɛɲin keren na. A naxa 
keli, a fa kuri so e bɛ.



Nunmare to so, soge naxa dula, mixie naxa fa furemae 
birin na a xɔn, a nun ɲinnɛe biraxi naxee fɔxɔ ra. Taa 
birin naxa e malan 
naadɛ ra. 



A naxa furema gbegbe rayalan, fure mɔɔli wuyaxi nu 
naxee ma. A naxa ɲinnɛ gbegbe fan keri mixie fɔxɔ ra, 
kɔnɔ a mu tin ɲinnɛe xa wɔyɛn, barima e nu a kolon.



Ɲama birin nu katafe e xa din a ra, barima sɛnbɛ nu 
minife a i, a nu e birin nayalan.



Mixi ndee naxa fa namatɛ ra Isa xɔn. Xɛmɛ naani nan 
nu a xaninfe. 



Kɔnɔ ɲama to nu gbo, e mu nu 
nɔma e makɔrɛde Isa ra. Na kui, e 
naxa banxi fari yire nde maba 
Isa yailanyi. E naxa namatɛ 
ragoro mɛnni ra 
a xa sade fari. 



Isa to e xa danxaniya to, a naxa a fala namatɛ bɛ, «N 
ma di, i xa yunubie bara 
xafari.» «N naxɛ i bɛ, 
keli, i i xa sade tongo, 
i siga i xɔnyi.» 



Isa naxa baki kunkui kui, a fɔxirabirɛe naxa bira a fɔxɔ 
ra. Foye belebele naxa keli baa ma, 
mɔrɔnyi nu fa sa kunkui kui. 
Kɔnɔ Isa tan nu na xife. 



A naxa e yaabi, «Wo gaaxuxi munfe ra? Wo xa 
danxaniya xurun!» A naxa keli, a foye nun baa yamari, 
baa naxa xinbeli yen! A fɔxirabirɛe naxa kaaba, e e bore 
maxɔrin, «Mixi mɔɔli mundun lanxi yi ma? 
Hali foye nun baa, 
e a xui rabatuma.»



Ala duniɲa xanu nɛ han a naxa a xa 
Di kerenyi fi, alako mixi yo naxan na 

danxaniya a ma, a naxa lɔɛ, 
a xa kisi nɛ abadan. 



Romans 3:23 barima birin findixi yunubitɔɛ nan na, birin 
bara gan Ala xa nɔrɛ ra, 

Romans 6:23 Barima yunubi sare findixi faxɛ nan na, kɔnɔ 
Ala xa ki findixi a xa hinnɛ nan na: Won xa kisi abadan won 

Marigi Isa saabui ra, Ala xa Mixi Sugandixi.

Hebrews 9:27 Adamadie faxama nɛ sanya keren, 
e fa makiiti. 

Ephesians 2:8,9 Wo kisixi Ala xa hinnɛ nan saabui ra, wo 
xa danxaniya xa fe ra. Kisi mu kelima wo tan xa ma, Ala 

nan a fima mixi ma. A mu kelima mixi xa wali fanyie xa ma. 
Na kui, mixi yo mu nɔma a yɛtɛ matɔxɔde. 



Romans 10:9,10 A i na a fala i dɛ ra a Marigi nan na Isa ra, 
i man naxa la a ra i bɔɲɛ kui a Ala bara a rakeli faxamixie 
tagi, i kisima nɛ. Mixi danxaniyama yi masenyi ma a bɔɲɛ 

nan kui, a tinxinyi sɔtɔ Ala ya i. A na la a ra, a a falama a dɛ 
nan na, a kisi sɔtɔ. 

Yaya 3:16,17 Ala duniɲa xanu nɛ han a naxa a xa Di 
kerenyi fi, alako mixi yo naxan na danxaniya a ma, a naxa 
lɔɛ, a xa kisi nɛ abadan. Ala mu a xa Di xɛɛ duniɲa xa 

ratɔnde, a a xɛɛ nɛ a xa fa duniɲa rakisi.

1 Yaya 5:11-13 Na seedeɲɔxɔya a masenma a Ala kisi fixi 
won ma a xa Di nan saabui ra. Na kisi mu ɲɔnma abadan.

Mixi naxan birama Ala xa Di fɔxɔ ra, na kanyi bara kisi, 
kɔnɔ mixi naxan mu birama Ala xa Di fɔxɔ ra, na kanyi mu 

kisima. N bara yi fe birin sɛbɛ wo ma, wo tan naxee 
danxaniyaxi Ala xa Di ma, alako wo xa a kolon a wo bara 

kisi sɔtɔ, naxan mu ɲɔnma abadan.  

